
Con spert,

ah con spert ei la stad a fin.

Da Gian Fontana.

La feglia vegn melna sin cagl’ e pumer,

e puma madira en tut ils curtgins.

Las rosas ein passas e pass il roser

e vits ils ignivs dils utschals els mugrins:
con spert, ah con spert ei la stad a fin!

Uss tuna il zenn a plonschend dal cucler.

Tristezia s’ igniva els cors dils vischins.

La veglia medunza, vestgida en ner,

ei ida tral vitg seglientond ils larmins:
con spert, ah con spert ei la stad a fin!

Hai jeu buca viu a fagend siu duer
la giuvna aunc ier denter nus pelegrins?
Gie, ier aunc luvrav’la cun giuven plascher,
plascher tarlischava els égls schi carins:

con spert, ah con spert ei la stad a fin!

Secalma miu cor, er quei ir ei divin....

